
Ideal xamda real jismlar degan tushunchalar mavjuddir. Biz shu paytgacha  

kristallardagi  atomlarning  aniq va yuqori tartibda joylash ishini ko‗rib o‗tdik, 

ya‘ni ideal kristall panjara haqida fikr yuritdik. 

Haqiqatda esa kristall panjara tugunlarining ba‘zilarida atom bo‗lmasdan, 

tugun bo‗sh qolishi ham mumkin yoki kristall panjara  atomlari orasiga 

ortiqcha atom joylashishi ham mumkin.Bunday hol kristall panjaraning nuqsoni 

(defekta) deyiladi. Nuqsonlarning hajmda bunday joylashishi esa panjaraning 

nuqsonli tuzilishi deb ataladi.Haqiqiy (real) kristall  panjaralar ana shunday 

nuqsonli tuzilishga ega (1-rasm). 

 

 
1-rasm Real kirstal panjaraning nuqsonli tuzilishi 

 

Kristall panjaraning nuqsonli tuzilishi jismning xossalarini 

belgilaydi.Nuqson o‗lchamlarga ega bo‗lib, nuqtali, chiziqli hamda sirtqi 

nuqsonlarga bo‗linadi.Nuqtali nuqsonlar uchta yo‗nalishdagi o‗lchamlarga ega 

emas. Bunday nuqsonlar kristall panjarada eng ko‗p uchraydi. Masalan,kristall 

panjara tugunlarida atom o‗rni bo‗sh qolishi (vakansiya) yoki atomlar orasiga 

o‗zga atomning siqilib kirib qolishi (singdirilgan yoki dislokatsion atom). 

Vakansiya istalgan kristall panjarada uchrasa, so‗ndirilgan atom esa zichligi 

kamroq bo‗lgan kristall panjarada uchraydi.Vakansiya mavjud bo‗lgan kristall 

panjara termodinamik turg‗un bo‗ladi, ya‘ni atomlarning issiqlik ta‘siridagi 

harakati  mobaynida yo‗q bo‗lib va yana paydo bo‗lib turadi.Masalan, suyuqlanish 

haroratiga yaqin haroratdagi vakansiya atomlarining miqdori hamma atomlarning 1—

2% ini tashkil qiladi.Vakansiya atomlarining harakati esa kristallardagi atom 

diffuziyasiga sabab bo‗ladi.Singdirmagan(dislokatsion) atom esa shu kristall jismning 

o‗z atomi yoki o‗zga qo‗shimcha elementlar atomi bo‗lishi mumkin. 

Kristall panjara atomlaridagi vakansiya, dislokatsiya hodisalari, qo‗shimcha 

element atomlari yoki ionlari jism xossalarini o‗zgartiradi, hattoki jismning rangini ham 

o‗zgartiradi.Nuqtali nuqsonlar o‗zining atrofidagi atomlarning muvozanatiga ta‘sir 

ko‗rsatadi. Ma‘lum darajadagi potensial ichki kuchlanishlarni (kristall panjaraning 

buzilishi natijasida) vujudga keltiradi. Lekin umumiy hajmda bunday ichki 

kuchlanishlar o‗z muvozanatiga ega. 

Kristall jismdagi dislokatsiya kristall panjaraning qiyshayishiga sabab 

bo‗ladi, ya‘ni katta dislokatsiyali  kristall jismning ichki potensial energiyasi 

kichik dislokatsiyali kristall jismning ichki potensial energiyasidan katta 

bo‗ladi.Tashqi kuch ta‘sirida kristall panjaradagi dislokatsiya harakatga 

keladi.Bir xil yo‗nalishga ega bo‗lgan dislokatsiyalar bir-biriga qo‗shilib, katta 

energiyani hosil qiladi.Turli yo‗nalishdagi dislokatsiyalar bir-biri bilan 

yeyishib ketadi. Demak, shunday vaziyat bo‗lishi mumkinki,plastik 

deformatsiya oshishi bilan dislokatsiya harakati to‗xtaydi, ya‘ni dislokatsiya 

zichligi ma‘lum kritik qiymatga ega bo‗ladi.Tashqi kuch ta‘sirini yanada 

oshirish metallda darz hosil bo‗lishiga sabab bo‗ladi,ya‘ni jism yemiriladi. 

Agar kristall jismdagi nuqsonlar uch o‗lchamga ega bo‗lsa, bunday nuqsonlar 

sirtqi nuqsonlar deb ataladi.Bunday nuqsonlarga kristallarning yo‗nalishi 

o‗zgargan chegaralar,xususan o‗xshash,ya‘ni qo‗sh kristallar kiradi.O‗xshash 

kristallar butun bir kristallning bir qismi bo‗lib, kristall tuzilishi ikkinchi bir 

qismning aksi bo‗ladi. Boshqacha qilib  aytganda,  yaxlit bir kristallning 

simmetriya o‗qi bo‗ylab sinishidir. Bunda bir-birining aksini ifoda etadigan va 

sinish yuzasiga ega bo‗lgan 2 ta kristall hosil bo‗ladi 

Xulosa qilib aytganda Elementar kristall panjaraning turlari rentgen nuri 

ta‘sirida o‗rganiladi. Kristall panjaradagi atomlarning joylashishi, ulardagi 

nuqsonlar, dislokatsiya, parchalarning joylash ish ini rentgenografiya, 

neytronografiya kabi usullar yordamida o‗rganish mumkin. 

